
«ՔԱՐԱԿԵՐՏԻ ՔԱՐԱՁՈՒԼՄԱՆ ԳՈՐԾԱՐԱՆ» ԲԱՑ ԲԱԺՆԵՏԻՐԱԿԱՆ 
ԸՆԿԵՐՈՒԹՅԱՆ ԿՈՂՄԻՑ ՆԵՐԿԱՅԱՑՎԱԾ ԳՈՐԾԱՐԱՐ ԾՐԱԳՐԻՆ 

ՀԱՎԱՆՈՒԹՅՈՒՆ ՏԱԼՈՒ ԵՎ ԱՅԴ ԾՐԱԳՐԻ ՇՐՋԱՆԱԿՆԵՐՈՒՄ 
ՍՏԵՂԾՎԱԾ ՆՈՐ ԱՇԽԱՏԱՏԵՂԵՐԻ ՄԱՍՈՎ ՎՃԱՐՎԱԾ ԼՐԱՑՈՒՑԻՉ 
ԱՇԽԱՏԱՎԱՐՁԻ ԵՎ ԴՐԱՆ ՀԱՎԱՍԱՐԵՑՎԱԾ ՎՃԱՐՆԵՐԻ ՉԱՓՈՎ 

ՇԱՀՈՒԹԱՀԱՐԿԻ ԳՈՒՄԱՐԻՑ ՆՎԱԶԵՑՄԱՆ ՄԱՍԻՆ 
---------------------------------------------------------------------------------------------------------------- 

 

Հիմք ընդունելով Հայաստանի Հանրապետության հարկային օրենսգրքի 

127-րդ հոդվածի 1-ին և 2-րդ մասերը և Հայաստանի Հանրապետության 

կառավարության 2017 թվականի հոկտեմբերի 5-ի N 1235-Ն որոշման պահանջները՝ 

Հայաստանի Հանրապետության կառավարությունը    ո ր ո շ ու մ     է. 

1. Հավանություն տալ «ՔԱՐԱԿԵՐՏԻ ՔԱՐԱՁՈՒԼՄԱՆ ԳՈՐԾԱՐԱՆ» 

բաց բաժնետիրական ընկերության (այսուհետ՝ ընկերություն) կողմից ներկա-

յացված գործարար ծրագրին՝ (այսուհետ՝ ծրագիր) համաձայն հավելվածի։ 

2. Սահմանել որ՝  

1) ծրագրի մեկնարկման և դրան հաջորդող 5 հարկային տարվա 

շահութահարկի գումարը նվազեցվում է ծրագրի շրջանակներում ստեղծված նոր 

աշխատատեղերի մասով՝ համապատասխան տարվա ընթացքում վճարված 

լրացուցիչ աշխատավարձի և դրան հավասարեցված վճարումների 100 տոկոսի 

չափով, բայց ոչ ավելի, քան համապատասխան հարկային տարվա համար 

հաշվարկված փաստացի շահութահարկի գումարի 30 տոկոսը. 

2) ծրագրի մեկնարկման տարի է համարվում 2023 թվականի մայիսի 15-ը։ 

3. Հայաստանի Հանրապետության էկոնոմիկայի նախարարին՝ ապահովել 

«ՔԱՐԱԿԵՐՏԻ ՔԱՐԱՁՈՒԼՄԱՆ ԳՈՐԾԱՐԱՆ» բաց բաժնետիրական ընկերու-

թյան հետ Հայաստանի Հանրապետության կառավարության 2017 թվականի 

հոկտեմբերի 5-ի N 1235-Ն որոշմամբ հաստատված կարգի Ձև 3-ը` գործարար 

ծրագրի իրականացման և մոնիտորինգի համակարգի մասին համապատասխան 

պայմանագրի կնքումը: 

 
 
 
      ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
                     ՓՈԽՎԱՐՉԱՊԵՏ                                               Մ. ԳՐԻԳՈՐՅԱՆ 

